
Tinutugunan ng Batas sa mga Serbisyo sa 
Kalusugan ng Isip (Mental Health Services 
Act, MHSA) ang Pangangailangan  

Ang Komisyon sa Pangangasiwa at Pananagutan sa 
mga Serbisyo sa Kalusugan ng Isip (Mental Health 
Services Oversight and Accountability Commission, 
MHSOAC) ay kasalukuyang nagdaragdag ng pagtuon 
ng pansin at tagatulong nito upang palakasin ang 
pananagutan sa programa. Ang mga county, kasama ng 
mga apektado ay responsable sa pagdisenyo at 
pagpapatupad ng mga pampublikong serbisyo sa 
kalusugan ng isip ng komunidad, kabilang ang pagtaya 
ng mga programa sa lokal na antas. Ang Komisyon ay 
nagpasimula ng isang proseso para sa patuloy na 
pagtaya na isinasama ang lokal na pagtaya at ngayon 
ay nagsasagawa ng isang masaklaw na pagtaya na 
kabilang ang isang pag-aaral sa pagiging matipid ng 
paggasta sa mga programa ng Batas sa mga Serbisyo 
sa  Kalusugan ng Isip (MHSA). Ang pangunahing 
hangarin ay tiyakin sa mga nagbabayad ng buwis sa 
California na ang kanilang pamumuhunan sa kalusugan 
ng isip ay mahusay ang mga ibinubunga. Umaasa ang 
Komisyon na makagawa ng higit pa sa bawat 
progresibong pagtaya sa pakikipagtulungan sa mga 
kasama sa kalusugan ng isip ng MHSOAC. 

MGA TAMPOK SA BUONG ESTADO 

Ang mga county ay nag-uulat na ang mga programa at 
serbisyong nilikha ng MHSA ay malaki ang ibinuti at 
pinalawak ang kanilang mga pampublikong serbisyo sa 
kalusugan ng isip.1: 

 Mula noong Enero 2005, ang isang karagdagang 
$5.87 bilyong dolyar sa mga kita ng MHSA ay 
natipon at inihanda para makuha ng mga county 
upang magkaloob ng mga serbisyo sa kalusugan ng 
isip.  

                                            
1
 California Mental Health Planning Council, Mga Inilathalang Ulat: 

Katapusan ng Taon na Buod ng Pagbuo ng Patakaran at Sistema ng 
2008-2009, ng Komite sa Pagbuo ng Patakaran at Sistema (Policy and 
System Development Committee, PSDC) 

 Ang pangkaraniwang taunang kita ng MHSA na 
ipinagkakaloob sa mga county mula noong 2005 ay 
$903 milyong dolyar kada taon. 

 Higit sa 420,000 kliyente ng kalusugan ng isip ang 
napaglingkuran sa Taon ng Pananalapi (FY) 
2008/09 ng mga programang pinopondohan ng 
MHSA at humigit-kumulang sa 25,000 ng mga 
kliyenteng ito ay napaglingkuran sa Mga 
Programang Buong Serbisyong Pagtutulungan (Full 
Service Partnership,FSP)2 at humigit-kumulang na 
7,531 bata/kabataan ang tumanggap ng mga 
serbisyo ng  Programang FSP. Bago ang MHSA, 
5,000 lamang na may sapat na gulang na mga 
kliyente ang nagawang paglingkuran sa Mga 
Programang FSP. Ang Mga Programang FSP ay 
nagkakaloob ng paggamot na "anuman ang 
kailangan” para sa mga nagtataglay ng matinding 
sakit sa isip na maraming serbisyo upang 
makatulong sa kanilang paggaling. 

 Humigit-kumulang na 542,000 mamamayan ng 
California ang nakatanggap ng mga serbisyong 
pagpigil at maagang pamamagitan para sa FYi 
2008/093. Higit sa $737.6 miyon ang naipagkaloob 
sa mga county para sa mga serbisyong ito4. 

 Ang mga pagpapabuti sa sistema ay  ginagawa na 
may unang mga pamumuhunan sa mga proyektong 
Pagbabago, habang ang mga county ay 
nagdidisenyo at sumusubok ng mga bago at 
pinabuting pagharap sa paghahatid ng serbisyo sa 
kalusugan ng isip. Sa pagitan ng FY 2008/09 at FY 
2010/11, higit sa $177 milyon ang inihanda para 
makuha ng mga county para sa mga proyektong 
Pagbabago5.  

                                            
2 Ulat ng Petris: Mga tampok mula sa Nicholas C. Petris Center, 
University of Berkeley, May 2010 “Evidence of Full Service Partnership 
Programs in California’s Public Mental Health Center”. 
3 MHSOAC Prop. 63 Fast Facts for Prevention and Early Intervention 
4 Department of Mental Health MHSA Expenditure Report, DMH 
Summary Comparison (11/30/10) 
5 IBID 

 Pabahay, isang mahalagang tagapagpabatid sa 
komunidad ng mga prinsipyo ng paggaling at 
pagiging mabuti ang kalusugan ng isip, ay bumubuti 
sa pamamagitan ng panimulang pagpopondo ng 
Pabahay ng MHSA na humigit-kumulang na 
$394,900,000. Ginamit ng mga county ang mga 
pondong ito sa mga lokal na pagtutulungan upang 
magtayo at magbago ng yari ng 1,344 yunit na 
pabahay na itinalaga ng MHSA para sa mga taong 
may sakit sa isip. 

 Ang pagpopondo sa Edukasyon at Pagsasanay ng 
Tagaserbisyo ay makukuha upang remedyuhan ang 
kakulangan at pabutihin ang propesyonal na 
kakayahan ng mga kuwalipikadong tao na 
magkaloob ng mga serbisyo sa kalusugan ng isip at 
upang pabutihin din ang kakayahan sa kultura at 
wika ng tagaserbisyo sa kalusugan ng isip.   

 Ang mga pagpapabuti sa mga kapital na pasilidad at 
mga pangangailangan sa teknolohiya ng mga 
county ay sinusuportahan ng mga pagpopondo para 
sa mga kapital na pasilidad na kabilang ang 
pagtatamo, pagtatayo, at pagbabago ng yari ng mga 
gusaling pag-aari ng county.  Sa  ilang halimbawa 
sa county ng mga proyekto sa “mga 
pangangailangan sa teknolohiya” ay kabilang ang 
pagsasamoderno at pagbabago ng mga sistemang 
pangklinika at pang-impormasyon upang tiyakin ang 
kalidad ng pangangalaga, pagkakapantay-pantay, 
pagiging mabisa ng pagpapatakbo at pagiging 
matipid ng paggasta.  


